ԱՄՓՈՓԱԹԵՐԹ
«Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ կարծիքների


	1. Հայաստանի Հանրապետության տարածքային կառավարման և ենթակառուցվածքների նախարարություն
	04.11.2024

	
	№ ԳՍ/15.2/35590-2024

	Հայտնում ենք, որ «Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ առարկություն և առաջարկություն չունենք:
	Ընդունվել է:

	2. Հայաստանի Հանրապետության քաղաքաշինության կոմիտե
	 08.11.2024

	
	 № 01/18.1/17469-2024

	«Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է:

	3. Հայաստանի Հանրապետության ֆինանսաների նախարարություն
	13.11.2024

	
	№ 01/34-3/24024-2024

	Ուսումնասիրելով Ձեր 2024 թվականի հոկտեմբերի 31-ի N 01/12-1/32966-2024 գրությամբ ներկայացված` «Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատելու մասին» ՀՀ կառավարության որոշման նախագիծը` հայտնում ենք, որ վերջինիս վերաբերյալ առարկություններ չունենք:

	Ընդունվել է:

	1. Հայաստանի Հանրապետության արդարադատության նախարարություն
	09.12.2024

	
	№ 01/27.1/49168-2024

	1.«Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետն անհրաժեշտ է շարադրել հետևյալ խմբագրությամբ. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:»: Հիշյալ դիտողությունը բխում է «Նորմատիվ իրավական ակտերի մասին» օրենքի 23-րդ հոդվածի 5-րդ մասի պահանջներից:
2.Նախագծի հավելվածի 3-րդ կետի 1-ին ենթակետում պարզաբանման կարիք ունի «արտեֆակտ» հասկացությունը, իսկ 4-րդ ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
3.Նախագծի հավելվածի 3-րդ կետի 5-րդ ենթակետում «պատմահնագիտական» բառն անհրաժեշտ է փոխարինել «հնէաբանական» բառով՝ նկատի ունենալով «Թանգարանների մասին» օրենքի 4-րդ հոդվածի 2-րդ մասի 3-րդ կետի պահանջները:
4.Նախագծի հավելվածում անհրաժեշտ է նախատեսել դրույթ, թե առանձնակի արժեքավոր և բացառիկ կարևորության  թանգարանային հավաքածուի կազմում ընդգրկելու նպատակով ներկայացված հայտը որ  դեպքերում կարող է մերժվել:
	Ընդունվել է:









Ընդունվել է: «Արտեֆակտ» բառը փոխարինվել է «վկայություն» բառով:


Ընդունվել է:




Ընդունվել է:



Ընդունվել է:





	Հայաստանի Հանրապետության վարչապետի աշխատակազմ
	19.12.2024

	
	№ 02/11.3/43074-2024 

	Խնդրում եմ մինչև 2025 թվականի հունվարի 10-ը քննարկել վարչապետի աշխատակազմի իրավաբանական և սոցիալական հարցերի վարչությունների եզրակացությունները և նախագծի լրամշակված տարբերակը սահմանված կարգով ներկայացնել վարչապետի աշխատակազմ։

ՀՀ վարչապետի աշխատակազմի իրավաբանական վարչություն
1. Նախագծի նախաբանում հղում է կատարված նաև ՀՀ վարչապետի 2024 թվականի մայիսի 21-ի N 467-Ա որոշման հավելվածի 2-րդ կետին, մինչդեռ վերոնշյալ դրույթին հղում կատարելու անհրաժեշտությունը բացակայում է՝ հաշվի առնելով, որ այդ դրույթը սույն նախագծի ընդունման համար լիազորող նորմ չի կարող հանդիսանալ:
2. Նախագծի հավելվածի 9-րդ կետի համաձայն՝ փաստաթղթերի փաթեթն ամբողջական լինելու դեպքում ՀՀ ԿԳՄՍ նախարարությունը տասնօրյա ժամկետում մշակում և սահմանված կարգով ՀՀ կառավարության հաստատմանն է ներկայացնում «Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմը հաստատելու մասին» ՀՀ կառավարության որոշման նախագիծը, սակայն այդ որոշումը Կառավարության կողմից հաստատելու հանգամանքը ծանրակշիռ հիմնավորման կարիք ունի:

ՀՀ վարչապետի աշխատակազմի սոցիալական հարցերի վարչություն
Նախագծի վերաբերյալ առաջարկում ենք քննարկել հետևյալ նկատառումները։
1. Նախագծի վերնագրի և 1-ին կետի համաձայն՝ նախագծով նախատեսվում է հաստատել թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը, մինչդեռ նախագծի հավելվածի 2-րդ գլխի 3-րդ կետով սահմանվում են ՀՀ առանձնակի արժեքավոր և բացառիկ կարևորության թանգարանային հավաքածուի կազմում թանգարանային առարկայի և թանգարանային հավաքածուի ընտրության չափոփոշիչները։ Հարկ է նշել, որ «Թանգարանների մասին» օրենքի (այսուհետ՝ օրենք) 19-րդ և 23-րդ հոդվածներով Կառավարությանը ՀՀ առանձնակի արժեքավոր և բացառիկ կարևորության թանգարանային հավաքածուի կազմում թանգարանային առարկայի և թանգարանային հավաքածուի ընտրության չափորոշիչները սահմանելու (հաստատելու) լիազորություն վերապահված չէ։










2. Նախագծի հավելվածի 2-րդ գլխի 3-րդ կետով սահմանվում են ՀՀ առանձնակի արժեքավոր և բացառիկ կարևորության թանգարանային հավաքածուի կազմում թանգարանային առարկայի և թանգարանային հավաքածուի ընտրության չափորոշիչները, օրինակ՝  արտացոլում է մշակույթի կարևոր կողմերը՝ ներառյալ ազգային, կրոնական կամ տեղային, ունի ավանդույթների, մշակույթի կամ երևույթների ուսումնասիրության համար կարևորություն, և դրա կորուստը կամ փոխարինումը կհանգեցնի պատմական կամ գիտական ​​արժեքի կորստի, կխաթարի մշակութային երևույթի պահպանությունը և սերնդեսերունդ փոխանցումը, հազվագյուտ երաժշտական գործիքներ և այլն։ Այդ կապակցությամբ անհասկանալի է, թե ինչպե՞ս (ի՞նչ սկզբունքով և/կամ հիմքով), ո՞ւմ կողմից է որոշվելու օրինակ՝ երաժշտական գործիքների «հազվագյուտ» լինելը կամ որո՞նք են «մշակույթի կարևոր կողմերը» և այլն։ Առաջարկում ենք հստակեցնել։ 
3. Նախագծի հավելվածի 4-րդ գլխի 5-րդ կետով նախատեսվում է, որ ՀՀ առանձնակի արժեքավոր և բացառիկ կարևորության թանգարանային հավաքածուի կազմում ընդգրկվում են պետական կամ համայնքային, ինչպես նաև հավատարմագրված ոչ պետական թանգարանների  ՀՀ թանգարանային հավաքածուում հաշվառված սույն կարգի 3-րդ կետով սահմանված չափորոշիչներին համապատասխանող թանգարանային առարկաները և հավաքածուները,  մինչդեռ օրենքի 19-րդ հոդվածի 1-ին մասի համաձայն ՀՀ առանձնակի արժեքավոր և բացառիկ կարևորության թանգարանային հավաքածուի կազմում ընդգրկվում են պետական կամ համայնքային, հավատարմագրված ոչ պետական թանգարանների և Հայաստանի Հանրապետության թանգարանային հավաքածուում հաշվառված՝ հավաքածու ունեցող ոչ պետական թանգարանների բացառիկ արժեք ունեցող թանգարանային առարկաները և հավաքածուները։ Առաջարկում ենք ձևակերպումը համապատասխանեցնել օրենքի 19-րդ հոդվածի 1-ին մասով նախատեսված ձևակերպմանը։
4. Նախագծի հավելվածի 4-րդ գլխի 9-րդ կետի համաձայն՝ հայտն ու կից փաստաթղթերի փաթեթն ամբողջական լինելու դեպքում ՀՀ կրթության, գիտության, մշակույթի և սպորտի նախարարությունը տասնօրյա ժամկետում մշակում և սահմանված կարգով ՀՀ կառավարության հաստատմանն է ներկայացնում «Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմը հաստատելու մասին» ՀՀ կառավարության որոշման նախագիծը, մինչդեռ օրենքի 19-րդ և 23-րդ հոդվածներով Կառավարությանը այդօրինակ լիազորություն վերապահված չէ։ Պարզ չէ նաև, թե յուրաքանչյուր դեպքի համար նախատեսվում է Կառավարության կողմից հաստատել կազմ, թե հետագայում կազմում կատարել փոփոխություններ:
	





Ընդունվել է:




Ընդունվել է: Նախագծի 6-րդ կետը վերաշարադրվել է՝ հիմք ընդունելով Թանգարանների մասին օրենքի 23-րդ հոդվածի 1-ին կետի 2-րդ ենթակետը, որով հիմնավորվել է 9-րդ կետը:







Չի ընդունվել: Համաձայն Թանգարանների մասին օրենքի 19-րդ հոդվածի 1-ին կետի՝ Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկվում են պետական կամ համայնքային, հավատարմագրված ոչ պետական թանգարանների և Հայաստանի Հանրապետության թանգարանային հավաքածուում հաշվառված՝ հավաքածու ունեցող ոչ պետական թանգարանների բացառիկ արժեք ունեցող թանգարանային առարկաները և հավաքածուները՝ համաձայն դրանց ընտրության չափորոշիչների: Թանգարանների հավաքածուներից թանգարանային առարկաները և հավաքածուները Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմում ընդգրկելու կարգը հաստատում է Կառավարությունը: Հետևաբար չափորոշիչները կարգի բաղկացուցիչ մասն են կազմում:

Ընդունվել է:












Ընդունվել է:














Ընդունվել է: Նախագծի 10-րդ կետը վերաշարադրվել է՝ հստակեցնելով նշված դիտարկումը:









	Նախագծի հավելվածի 4-րդ գլխի 9-րդ կետի համաձայն՝ հայտն ու կից փաստաթղթերի փաթեթն ամբողջական լինելու դեպքում ՀՀ կրթության, գիտության, մշակույթի և սպորտի նախարարությունը տասնօրյա ժամկետում մշակում և սահմանված կարգով ՀՀ կառավարության հաստատմանն է ներկայացնում «Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմը հաստատելու մասին» ՀՀ կառավարության որոշման նախագիծը, մինչդեռ օրենքի 19-րդ և 23-րդ հոդվածներով Կառավարությանը այդօրինակ լիազորություն վերապահված չէ։ 
Պարզ չէ նաև, թե յուրաքանչյուր դեպքի համար նախատեսվում է Կառավարության կողմից հաստատել կազմ, թե հետագայում կազմում կատարել փոփոխություններ: Հատկապես շեղատառերով կտորի մասը հստակ չէ, ստացվում է, որ օրինակ 50 առանձնակի արժեքավոր և բացառիկ կարևորության թանգարանային հավաքածուի համար 50 կառավարության որոշում է՞ ընդունվելու, թե մեկն է ընդունվելու, որի մեջ պարբերաբար փոփոխության նախագիծ եք ներկայացնելու: 

	[bookmark: _GoBack]Ընդունվել է: Նախագծում կատարվել են անհրաժեշտ փոփոխություններ, ըստ որոնց Հայաստանի Հանրապետության առանձնակի արժեքավոր և բացառիկ կարևորության թանգարանային հավաքածուի կազմի հաստատելու, դրանում փոփոխություն, լրամշակում, համալրում կատարելու լիազորությունը վերապահվում է Հայաստանի Հանրապետության կրթության, գիտության, մշակույթի և սպորտի նախարարին: 



